
Sot në Ohër,në nivel ministror u dakorduam se po hapim një kapitull të ri në marrëdhëniet bilaterale ndërmjet Maqedonisë së Veriut dhe Shqipërisë.
Me bashkëpunim të sinqertë,të përzemërt dhe profesional,i cili intensifikohet tash dy vite,u dakorduam se përmes menaxhimit të përbashkët me trashëgiminë tonë natyrore dhe kulturore,të cilën e ndajmë me gjithë botën,dhe duke ndërmarë hapa konkrete për mbrojtje,do të vendosim një shembull edhe për zhvillimin e marrëdhënieve të mira fqinje,për një rajon më të mirë dhe më të integruar ballkanik.
Qeveritë e të dy vendeve,dhe ne këtu si përfaqësues të tyre,unë me ministrin e Mjedisit dhe Planifikimit Hapësinor,Naser Nuredini,si nikoqirë nga Maqedonia e Veriut dhe homologët tanë nga Shqipëria,ministrja e kulturës Elva Margariti, ministri i Turizmit dhe Mjedisit,Blendi Klosi, si dhe anëtarët e Komisioneve nacionale të të dy vendeve për UNESCO-n,jemi të vetëdijshëm për urgjencën dhe përgjegjësinë të cilën e kemi për nevojën për të mbrojtur trashëgiminë e përzier ndërkufitare botërore.
Prandaj,sot nënshkruam deklaratë të përbashkët nga Komisionet nacionale për UNESCO për të dy vendet për “Trashëgiminë natyrore dhe kulturore të rajonit të Ohrit”-e shënuar mirë si një trashëgimi botërore,me të cilën detyrohemi të punojmë së bashku në zgjedhjen e të gjitha sfidave paraprake dhe të trashëguara dhe mbetemi plotësisht të përqëndruar në zbatimin e përshpejtuar të aktiviteteve të sakta dhe të përshtatshme.
Jemi të vendosur të punojmë në këtë drejtimin me ndershmëri dhe profesionalizëm,dhe në mënyrë konkrete të punojmë që të japim kontributin tonë në zgjedhjen e problemeve.Jemi duke punuar në mekanizmat për zbutjen e kërcënimeve dhe të mënyrave se si në mënyrë të duhur t’ju përgjigjemi dobësive të vërtetuara.
Jemi krenarë që kemi këtë thesar botëror të rrallë natyror dhe kulturor në dy vendet tona,ne si trashëgimtarë të tij,u dakorduam se me burime të përbashkëta do të bëjmë gjithçka që është në fuqinë tonë politike dhe profesionale,këtë bukuri të shkruar në listën e të mirave botërore ta ruajmë dhe t’ua mbartim brezave pas nesh.
Shpreh mirënjohjen time deri tek kolegët dhe ekipi nga R. e Shqipërisë,si dhe deri tek anëtarët e Komisioneve nacionale të UNESCO-s nga të dy vendet,të cilët në këtë takimin tonë të parë treguan miqësi dhe ekspertizë,dhe njoftuan se pas kësaj na presin rezultate pozitive nga bashkëpunimi i tyre.
Ky është një proces i ndërlikuar,për të cilin sigurisht që presim mbështetje nga të gjitha palët e interesuara përkatëse për mbrojtjen e trashëgimisë botërore ndërkufitare të përzier si dhe nga qeveritë lokale,nga sfera institucionale dhe civile.
Jam e bindur që rezultatet nga ky bashkëpunim i yni i cili lindi,do të na rikthejnë disa vlera të harruara siq është miqësia dhe besimi,të cilat na inkurajojnë që së bashku të japim maksimumin tonë për prosperitet në këtë pjesë të Ballkanit.
Ju falemnderit.
